
Shri Sharada Stava 4

ஶ்ரீஶாரதா³ஸ்தவ: 4

(ப்ரு’த்²வீ)
நமாமி த⁴வளாம்ஶுகாம் ஸரஸிஜாஸநாம் ஶாரதா³ம்

நமாமி திமிராபஹாம் ஸகலபு³த்³தி⁴தா³ம் தே³வதாம் ।
நமாம்யமரபூஜிதாம் விவித⁴-கீ³த-ஸந்தோஷிதாம்

நமாமி ஶரணார்தி²நாம் வ்யஸநநாஶிநீம் ஸித்³தி⁴தா³ம் ॥ 1॥
நமாமி ஸரஸீருஹாஸந-விபூ⁴ஷிதாம் ஸுந்த³ரீம்

கரே ஸ்ப²டிகமாலிகாம் வித³த⁴தீம் ப்ரஸந்நாநநாம் ।
ஸதா³ऽத்⁴யயநதத்பராந் ஸததப⁴க்திஸேவாரதாந்

ஜநாநவஸி ஶாரதே³ஸகல ஸௌக்²யதே³ தே³வதே ॥ 2॥
ந ராஜ்யமபி காமயே ந ச ஸூகே²ऽபி மே காமநா

ந கீர்திமபி காங்க்ஷதே மம மநோ யஶோதா³யிநி ।
மதீ³யஹ்ரு’த³யே த³யாமயி ஸதா³ நிவாஸம் குரு

த்வதீ³யகு³ணகீர்தநே மம ரதி:ஸதா³ வர்த⁴தாம் ॥ 3॥
த்வமேவ வரதா³யிநீ ஸகலவாங்மயாதீ⁴ஶ்வரீ

ஸுகீர்தித⁴நதா³யிநீ த்வமஸி தே³வி வீணாத⁴ரே ।
நமந்தி விபு³தா: ⁴ ஸதா³ தவ பதா³ரவிந்த³த்³வயம்

த்வமேவ ப⁴வ ஶாரதே³ ப⁴வநிதௌ⁴ மமோத்³தா⁴ரிணீ ॥ 4॥
தவைவ க்ரு’பயா விதி: ⁴ ஸ்ரு’ஜதி தே³வி விஶ்வாவலீம்

ஸரஸ்வதி முராரிணா ஜக³தி³த³ம் ஸுஸம்ரக்ஷிதம் ।
தவைவ க்ரு’பயா ஹரோ ஹரதி விஶ்வபாபாவலீம்

க்ரு’பா ந தவ சேத்கத²ம் ஹரிஹராத³ய: பாந்து ந:॥ 5॥
த்ரிலோகப⁴யநாஶிநீ த்ரிவித⁴தாபஸம்ஹாரிணீ

ஸுதா⁴மது⁴ரபா⁴ஷிணீ ஸுமநஸாம் யஶோதா³யிநீ ।
ஸுவர்ணபத³தா⁴ரிணீ நவரஸைஶ்ச ஸந்தோஷிணீ

மமாகு³ணவிநாஶிநீ ப⁴வது ஸாऽத² தேஜஸ்விநீ ॥ 6॥

ஸதை³வ கவிமாநஸே விஜயஸே ஜக³ந்மோஹிநீ
மராலந்ரு’பவாஹிநீ மது⁴ரமாலபந்தீ ஸதா³ ।

நிதாந்தரமணீயதாம் வித³த⁴தீ ஸுவர்ணாயுதா
மதீ³யமநஸி ஸ்தி²தா ப⁴வது தி³வ்யவாகீ³ஶ்வர ॥ 7॥

அநல்பஸுக²தா³யிநீ து³ரிதது:³க²வித்⁴வம்ஸிநீ
ஸுபா⁴ஷிதஸுபா⁴ஷிணீ நவரஸாம்பு³ஸந்தோஷிணீ ।

மநோமலவிநாஶிநீ ஸகலஸௌக்²யநிஷ்யந்தி³நீ
மத³ந்தரநிவாஸிநீ ப⁴வ ஸதை³வ மேதா⁴விநீ ॥ 8॥

இமம் ஸம்ஸ்தவம் ஶாரதா³யா:ஸுரம்யம்
படே²த் ப்ரத்யஹம் ஸாத³ரம் மாநவோ ய: ।

ஜட³த்வம் மதேஸ்தஸ்ய நீத்வா விநாஶம்
ப்ரஸந்நா ப⁴வேத் ஶாரதா³ ஜ்ஞாநதா³த்ரீ ॥ 9॥

இதி ஶ்ரீ ஆபடீகரவிரசித:ஶ்ரீஶாரதா³ஸ்தவ:ஸம்பூர்ண: ।

